
۹
تعارف
مغرب میں اُبھرتا اسلام کا نیا ثقافتی منطقہ
پروفیسر خورشید احمد، ڈاکٹر زاہد بخاری
یہ مقالہ ۱۷ اگست ۲۰۰۷ء کو انسٹی ٹیوٹ آف پالیسی اسٹڈیز اسلام آباد میں دیے جانے والے سنٹر فار مسلم کر چین انڈراسٹینڈنگ، امریکن مسلم اسٹڈیز پروگرام، جارج ٹاؤن یونیورسٹی واشنگٹن ڈی سی امریکہ کے ڈائریکٹر ڈاکٹر زاہد بخاری کے ایک لیکچر پر بنی ہے۔ اس اجلاس کی صدارت پروفیسر خورشید احمد نے کی اور اختتامی ریمارکس دیے۔ جسے بعد میں اس تحریر میں سمولیا گیا ہے۔ مغربی دنیا میں اسلام اور مسلمانوں کے بارے میں یہ ایک جامع ، معلومات افزا اور دلچسپ جائزہ ہے۔ تارکینِ وطن کی پرانی اور نئی نسلیں اور نو مسلم مرد وزن مغربی معاشروں میں کس طرح رہ بس رہے ہیں ، مغربی دنیا میں اسلام اور مسلمانوں کے لیے مستقبل میں کیا امکانات پوشیدہ ہیں، نائن الیون کے بعد سامنے آنے والے چیلنجوں کا وہ کس طرح مقابلہ کر رہے ہیں، روایتی اسلامی معاشروں اور مغرب کے مسلمانوں کے طرز فکر و عمل میں کیا فرق ہے اور مجموعی طور پر عالم اسلام پر اس کے کیا اثرات مرتب ہو سکتے ہیں ، یہ وہ نکات ہیں جن پر اس گفتگو میں روشنی ڈالی گئی ہے۔ گو حوالہ عام طور پر امریکہ کا ہے لیکن پورے مغرب پر بہت حد تک اس کا اطلاق ہوتا ہے۔
عالم اسلام کو تلقین چھ ثقافتی منطقوں یا خطوں میں تقسیم کرتے ہیں عرب دنیا، جنوب صحرائی افریقہ، ترک منطقه المول وسطی ایشیاء وسطی یورپ خلیج فارس، جنوبی ایشیا اور جنوب مشرقی ایشیا یا لائی منطقہ ۔ جبکہ مطرب میں مسلمان اسلام کا ایک نیا ثقافتی منطقہ تخلیق کر رہے ہیں۔ اس خطے میں تین بنیادی کردار ہیں:
۲۰۳


۔ آج کا مغرب اور مسلم دنیا .
ترک وطن کر کے آنے والے مسلمان، تارکین وطن کی دوسری نسل، اور مقامی مسلمان مثلا افریقی نژاد امریکی، اور سفید فام یا اسپینی مسلمان ۔ ان تینوں اقسام کے مسلمانوں کے باہمی میل جول اور وسیع تر
غیر مسلم سوسائٹی کے ساتھ روابط کے نتیجے میں اسلام کا ایک نیا ثقافتی منطقہ وجود میں آرہا ہے۔ اسلام کے بنیادی اصول و عقائد اگر چہ پوری دنیا میں یکساں ہیں مگر ان کا عملی اظہارمختلف خطوں میں مختلف انداز میں ہوتا ہے۔ مثال کے طور پر اسلام میں شادی کا بنیادی طریقہ فریقین کی رضامندی اور اس کے بعد ایک معاہدہ ہے جو نکاح کہلاتا ہے۔ تاہم جنوبی ایشیا میں شادی کی تقریب کئی ایسی رسوم پر مشتمل ہوتی ہے جو ہندو رواج سے لی گئی ہیں جیسے مہندی، مایوں اور بارات۔اسی طرح دوسرے ثقافتی منطقوں میں نکاح کچھ دوسری قسم کی رسوم کے اہتمام کے ساتھ منعقد ہوتا ہوتا ہے۔مغرب کا اسلامی ثقافتی منطقہ چونکہ ایک نئی چیز ہے اور یہاں مسلم روایات ابھی پوری طرح متشکل نہیں ہوئی ہیں، لہذا یہاں کئی
معاملات اور مباحث ابھر رہے ہیں۔
مسلمان بحیثیت اقلیت ایک کلیدی موضوع مغربی معاشرے میں بہت بڑی غیر مسلم اکثریت کے ساتھ اقلیت کی حیثیت سے رہنے بسنے کی خاطر اپنی مرضی سے اپنے ملکوں کو چھوڑ کر آنے والے مسلمانوں کی نسبتنا نئی صورت حال سے متعلق ہے۔ مسلمان یورپ کی آبادی کا تقریباً تین فی صد ہیں جبکہ امریکہ میں یہ تناسب دوفی صد کے لگ بھگ ہے، لیکن دلچسپ بات یہ ہے کہ انہیں وہاں آنے پر نہ تو مجبور کیا گیا تھا انسان کے ساتھ کوئی بد سلوکی روا رکھی جاتی ہے۔ دوسرے یہ کہ تارکین وطن کی دوسری نسل اور مقامی مسلمانوں کا تناسب بھی بڑھ رہا ہے۔ اس لیے مغرب میں اس طرح کے مباحث جاری ہیں کہ ان ملکوں میں ایک قابل لحاظ اقلیت کی حیثیت سے کس طرح رہا جائے، مسلمانوں کی سماجی ذمہ داریاں اور ان کے مضمرات کیا ہیں، سیاسی عمل میں حصہ کسی طور پر لیا جانا چاہیے، کیا ان ملکوں کی فوجوں میں شمولیت جائز ہے، اور یہ کہ مختلف غیر مسلم گروپوں کے ساتھ میل جول کس انداز میں ہونا چاہیے۔
۲۰۴


مغرب میں اُبھرتا اسلام کا نیا ثقافتی منطقہ.
یہ وہ چند بنیادی مسائل ہیں جن پر عام لوگ اور اہل علم غور و فکر کرتے رہے ہیں ۔ بعض اسکالر فقہ قمیہ (اقلیت کی فقہ ) کی بات کرتے ہیں لیکن ایک دوسرے مکتب فکر کا کہنا ہے کہ مسلمانوں کو یہاں اقلیت عالی ذہنیت کے ساتھ نہیں رہنا چاہیے کیونکہ اسلام کا پیغام آفاقی ہے جبکہ اقلیت والی سوچ کا مطلب یہ ہوگا کہ مسلمان ہمیشہ دفاعی پوزیشن میں رہیں محض اپنے خصوصی حقوق کی بات کرتے رہیں، اور اس طرح مرکزی قومی دھارے سے مختلف حوالوں سے الگ تھلگ رہیں۔ یہ بات درست ہے کہ مسلمان عددی تمہارے اقلیت میں ہیں لیکن انہیں سوسائٹی کا مفید اور تعمیری حصہ بن کر اسلام کا پیغام عام کرنا چاہیے۔ غیر مسلم معاشروں میں اقلیت کی حیثیت سے رہنے کا فیصلہ کرنے والے مسلمانوں سے متعلق یہ فکری و نظریاتی عاملات ایک نئے ماحول کو جنم دے رہے ہیں جس میں دارالحرب اور دارالاسلام کی پرانی بحثیں اختتام نے کی ہورہی ہیں اور دار اصلح ، دار الامن ، دار المعاہدہ ، دارالدعوہ اور نتیجتا نئی فقہ کے موضوعات النجر رہے ہیں ۔ مسلمانوں میں شناخت کے موضوع پر بھی سوچ بچار کا عمل جاری ہے مثلا یہ کہ انہیں امریکی مسلمان کہا جانا چاہیے یا مسلمان امریکی“۔
مجد کا کردار
اسلامی ثقافت کے اس نئے ابھرتے منطقہ کی دوسری خصوصیت مسجد کا کردار ہے۔ بیشتر مسلمان حوں میں مسجد نماز کی ادائیگی اور قرآن کی ناظرہ تعلیم کے لیے استعمال ہوتی ہے۔ بعض ممالک میں ان کا تمام اوقاف کے سپرد ہوتا ہے اور بعض ملکوں میں مسجدیں بہت سیاسی ہوگئی ہیں اور غیر جمہوری حکومتوں، عوام کی محرومیوں اور ان کے لیے زندگی اجیرن کر دینے کے خلاف احتجاج منظم کرنے کے لیے استعمال وتی ہیں۔ تاہم مغرب خصوصاً امریکہ میں مسجد نے اسلامی مرکز کا نیا کردار اپنا لیا ہے۔ غالباً سماجی سرگرمیوں کے لیے مواقع اور جگہ کے ناکافی ہونے کی وجہ سے مسجد نماز ، دینی تعلیم ، مردوں عورتوں اور جوانوں کے اجتماعات اور کھیل و تفریح سمیت مسلمانوں کی تمام سرگرمیوں کا محور بن گئی ہے۔ تقریباً تمام ے اسلامی مراکز میں نو جوانوں کے لیے باسکٹ بال کورٹ، پکنک گراؤنڈ ،اور ان ڈور کھیلوں کا
۲۰۵


۔ آج کا مغرب اور مسلم دنیا
بندوبست ہوتا ہے۔ بعض بڑی مساجد پہلے مرحلے میں جمنازیم اور کیفے ٹیریا بناتی ہیں تاکہ نو جوانوں کو راغب کیا جا سکے، جبکہ مصلی یا نماز کا مرکزی ہال دوسرے مرحلے میں تعمیر کیا جاتا ہے۔ جمنازیم کی جگہ کو بھی
نماز پنج گانہ یا جمعہ کی نماز کے لیے استعمال کیا جا سکتا ہے۔
مغرب میں مساجد کو سیاسی ، سماجی اور معاشی سرگرمیوں کے لیے بھی استعمال کیا جا رہا ہے۔ چرچ کے طلبہ یا پادری صاحبان کا جمعہ کی نماز کے موقع پر مساجد کا دورہ کرنا بھی کوئی خلاف معمول بات نہیں ہے۔مسلمان مقامی غیر مسلم رہنماؤں مثلاً سیاستدانوں، پولیس انسپکٹروں یا مقامی تعلیمی بورڈوں کے سر براہوں کو بھی مساجد میں بلاتے ہیں۔ جمعہ کی نماز کے بعد عموماً تین قسم کے اعلانات ہوتے ہیں جن کا تعلق غلط پارکنگ اور پارکنگ کے آداب، مردوں عورتوں اور نوجوانوں کے حلقوں کی کسی سرگرمی کی اطلاع یا کسی رکن کانگریس ، ہونے والے رکن کانگریس یا مئیر کے دورے سے ہوتا ہے جو مسلم کمیونٹی سے ملاقات کرنا چاہتا ہے۔ علاوہ ازیں بعض بڑے اسلامی مراکز میں سماجی سرگرمیوں کے لیے شاندار ڈائننگ ہال اور کچن بھی ہوتے ہیں۔ مسلمان عام طور پر انہیں شادی ہمنگنی اور سالگرہ کی تقریبات کے لیے کرایہ پر لیتے ہیں۔ اس کے پیچھے کارفرما سوچ یہ ہے کہ مسجد کے ماحول کو خاص طور پر نو جوانوں ، خواتین اور معمر لوگوں کے لیے انتہائی دوستانہ ہونا چاہیے۔ حال ہی میں نیو جرسی کی ایک مسجد نے تمہیں لاکھ ڈالر مالیت کا ایک پانچ سالہ توسیعی منصوبہ شروع کیا ہے۔ اس پروگرام میں سینئر شہریوں کے لیے تھیں مکانات کی تعمیر بھی شامل ہے تاکہ عمر رسیدہ مسلمانوں کو اسلامی مراکز اور مساجد کے معاملات میں شریک کیا جا سکے۔ [الحمداللہ توسیعی منصوبہ کامیابی سے تکمیل کے مراحل ملے کر رہا ہے۔ البتہ مقامی ٹاؤن کونسل سے سینئر شہریوں کے مکانات تعمیر کرنے کی اجازت ابھی تک نہیں مل سکی۔ نومبر ۲۰۱۳ء]
خواتین
اسلام کے اس نئے ثقافتی منطقہ کی ایک اور جہت مسلمان خواتین کا کردار ہے۔ برصغیر میں اکثر فقہی ، روایتی یا سماجی اسباب سے عیدین اور جمعہ کی نمازوں میں خواتین کی شرکت کی حوصلہ شکنی کی جاتی
۲۰۶


مغرب میں ابھرتا اسلام کا نیا ثقافتی منطقہ ۔
ہے، مگر مغرب میں ان نمازوں میں خواتین کی غیر حاضری تقریباً نا قابل تصور ہے۔ حتی کہ بعض مساجد میں عورتیں فجر کی نماز میں بھی اپنے گھر کے مردوں کے ساتھ شریک ہوتی ہیں۔ خواتین اسلامی مراکز کی انتظامیہ کا بھی لازمی جزو بنتی جارہی ہیں۔ ایسی مساجد جہاں جگہ کی کمی یا فقہی احکام کے حوالے سے نمازوں
میں شرکت کے لیے خواتین کی حوصلہ افزائی نہ کی جاتی ہو، مستثنیات میں سے ہیں۔
امریکہ میں تقریباً 20 فی صد مسجدوں میں اتوار اسکول یا ہفتہ وار اسکول قائم ہیں اور بیشتر تعلیمی سرگرمیاں خواتین کے سپرد ہیں۔ مسلمان خواتین عالمہ بھی بن رہی ہیں۔ اسلامک سوسائٹی آف نارتھ امریکہ (ISNA) نے ۲۰۰۶ء میں ہارٹ فورڈ سیمیزی کی پروفیسر ڈاکٹر انگرڈ میٹسن (Ingrid Mattson) کو، جو ایک کنیڈین نو مسلمہ ہیں، اپنا صدر منتخب کیا تھا۔ پچھلے چند برسوں کے دوران ، شمالی امریکہ کی سب سے بڑی مسلمان طلبہ تنظیم مسلم اسٹوڈنٹس ایسوسی ایشن کی نیشنل صدارت کے منصب پر بھی دو طالبات
فائز رہیں۔
نوجوان
مغرب میں مسلمان نوجوانوں سے متعلق معاملات بھی اہمیت کے حامل ہیں۔ ان ملکوں میں پہنچنے والی تارکین وطن کی پہلی نسل ان ہی چھ ثقافتی منطقوں سے تعلق رکھتی ہے جن کا ذکر پہلے کیا جاچکا ہے۔ وہ اپنے خطوں کی مخصوص تہذیبی روایات اور عادات کو دوسری نسل اور بعض اوقات مقامی مسلمانوں کو بھی خالص اسلام کی حیثیت سے منتقل کرنے کی کوشش کرتے ہیں۔ مثلاً وہ چاہتے ہیں کہ مقامی افریقی نژاد امریکی یا سفید فام مسلمان عربی عبایہ یا جنوبی ایشیا کا شلوار قمیص زیب تن کریں۔ اس چیز نے یہ سوال پیدا کیا کہ اسلام کا روایتی لباس کیا ہے کیونکہ اسلام کے ایک ثقافتی خطے میں جو چیز اسلامی روایت تصور کی جاتی ہے، ضروری نہیں کہ دوسرے خطے میں بھی اسے اسلامی روایت کا حصہ سمجھا جائے۔ یہ بحث مغرب میں ہر مسلمان گھرانے ، اجتماع اور کیمپوں میں نو جوانوں کے اندر بہت عام ہے۔ دوسری نسل یہ شعور رکھتی ہے کہ اسلام میں اصل اہمیت ستر کے ڈھکے جانے کی ہے اس لیے لباس ایسا ہونا چاہیے جس سے جسم کی
۲۰۷


. آج کا مغرب اور مسلم دنیا ۔
ساخت نمایاں نہ ہو، لہذا امریکی طرز کے ڈھیلے ڈھالے ٹراؤزر اور شرٹ بھی پاکستانی طرز کے شلوار قمیں یا عربی عبایہ کی طرح اسلامی لباس باور کیے جانے چاہیں۔ اسی طرح یہاں یہ موضوع بھی زیر بحث ہے کہ رشتے کس طرح طے کیے جائیں، اس کا فیصلہ والدین کریں یا نوجوان خود، یا دونوں کی رضامندی سے یہ معاملات طے ہونے چاہیں۔ مزید یہ کہ جن جوڑوں کے درمیان معاملات آگے بڑھ رہے ہوں، وہ شادی یا مکتی سے پہلے آپس میں بات چیت کر سکتے ہیں یا نہیں۔ یا منگنی
مغرب میں نوجوانوں کی سوچ بچار کا ایک اور موضوع شناخت کا معاملہ ہے۔ تارکین وطن کی بیٹی نسل کے لیے یہ کہنا آسان ہے کہ مثلا وہ پاکستانی نژاد امریکی مسلمان ہیں، لیکن جونو جوان مغرب میں پیدا ہوئے ہیں ، ان کی شناخت کا معاملہ غیر واضح ہے۔ مغرب میں بعض لوگ اسلام کو ایک بیرونی چیز قرار دینے کا رجحان رکھتے ہیں، اور وہ اسے تمام بیرونی چیزوں کے ساتھ ہی جوڑتے ہیں۔ تاہم تارکین وطن مسلمانوں کی دوسری نسل اور مقامی مسلمانوں کے نزدیک اسلام قطعی مقامی چیز ہے۔
سماجی خدمات میں شرکت نائن الیون کے بعد سماجی خدمات کے شعبے میں مسلم برادری کی شرکت میں اضافہ ہورہا ہے جو ایک نئی بات ہے۔ مسلمان مفت طبی سہولیات، ضرورت مندوں کے لیے خوراک اور دیگر ضروریات کی فراہمی اور اس نوعیت کی دوسری سرگرمیوں کا اہتمام کر رہے ہیں۔ دوسری جماعتوں نے ان میدانوں میں بہت کام کیا ہے۔ امریکی یہودی کمیونٹی تقریباً ۶۰۰ مقامی سماجی تنظیمیں چلا رہی ہے اور وہ مختلف کاموں کے لیے عطیات کی شکل میں خود اپنی برادری نیز شہر کا ؤنٹی، ریاست اور وفاق کی حکومتوں سے کم و بیش چار ارب ڈالرسالانہ جمع کر رہی ہیں۔ کیتھولک مسیحیوں کی سماجی شعبے میں دو بنیادی تنظیمیں ہیں ۔ ان کا مجموعی بجٹ سات ارب ڈالر سے زیادہ ہے جس کا ۶۲ فی صد شہر، کا ؤنٹی، ریاست اور وفاقی حکومت سے آتا ہے۔اب مسلمان بھی ان چیزوں کو سیکھ رہے ہیں۔ مسجدیں بھی سماجی خدمات کی سرگرمیوں میں اپنا کردار ادا کررہی ہیں۔ ماہ رمضان کے آغاز سے پہلے ان میں اعلانات چسپاں کر دیے جاتے ہیں جن میں علاقے کے
۲۰۸


مغرب میں اُبھرتا اسلام کا نیا ثقافتی منطقہ .
مسلمانوں سے کہا جاتا ہے کہ اگر وہ کسی دن افطار فراہم کرنا چاہتے ہوں تو اپنے نام درج کرادیں۔ بعض اوقات مساجد کے افطار میں ایک ہزار سے ڈیڑھ ہزار افراد تک شریک ہوتے ہیں۔ بے گھر لوگوں کو کھانا فراہم کرنے کے طریقوں پر بھی امریکہ کے مسلمانوں نے سوچنا شروع کر دیا ہے۔اس کے نتیجے میں افطار ار رمضان کی ایک مستقل خصوصیت بن گیا ہے۔ عیدالاٹی کے موقع پر امریکہ کے کئی شہروں میں مسلم تنظیمیں غریبوں کے لیے قربانی کا گوشت جمع کر کے فوڈ بینکوں کو عطیہ کرتی ہیں۔ ان اقدامات کی تشہیر کے
لیے میڈیا سے بھی کام لیا جاتا ہے۔
نائن الیون کے بعد کی صورت حال
نائن الیون کے بعد کے حالات میں پہلی نسل کے مسلمان تارکین وطن نے اپنے ملکوں کو واپس جانے کے بارے میں سوچنا شروع کر دیا تھا لیکن چند سال کے اندر یہ سوچ ختم ہوگئی کیونکہ مسلمان تارکین ن کی دوسری نسل مغرب ہی کو اپنا وطن قرار دیتی ہے۔ مغرب کے مسلمانوں میں یہ احساس بڑھ رہا ہے کہ ان کا خالق ان سے پوچھے گا کہ جہاں وہ رہتے تھے وہاں انہوں نے کیا کیا، اپنے قرب و جوار کے لوگوں تک اسلام کو انہوں نے کس طرح پہنچایا۔ اگر چہ مسلمانوں کو ذرائع ابلاغ تھنک ٹینکوں اور چرچ کی جانب سے اسلام کے خلاف نہایت جارحانہ پروپیگنڈے کا سامنا کرنا پڑ رہا ہے، تاہم انہیں اسلام کے فروغ کے لیے نئے مواقع بھی میسر آ رہے ہیں۔ وہ مغرب کے مین اسٹریم میڈیا میں اپنی جگہ بنا رہے ہیں جبکہ نائن الیون اسیون سیون سے پہلے ایسا نہیں تھا۔ ان کی سرگرمیوں کو اب مقامی ریڈیو ہی این این اور دوسرے ٹی وی چینلوں ، نیو یارک ٹائمنز، واشنگٹن پوسٹ اور دیگر بڑے اخبارات میں شامل کرنے کا اہتمام کیا جاتا ہے۔ ایک اور مشکل جس سے مغرب کے مسلمانوں کو سابقہ در پیش ہے، امتیازی سلوک کا مسئلہ ہے۔ نائن الیون سے پہلے اسلام کیا ہے؟“ کے سوال کا سادہ سا جواب تھا کہ، اسلام ایک عقیدہ ہے، مگراب صورت حال بالکل مختلف ہے۔ مسلمانوں کو نہایت سنجیدہ مباحث کا سامنا کرنا پڑتا ہے کیونکہ غیر مسلم، امور ریاست میں اسلام کے کردار کے حوالے سے نہایت سنجیدہ سوالات پوچھتے اور ان کے سنجیدہ
۲۰۹


جوابات چاہتے ہیں۔
ریاست اور مذہب
۔ آج کا مغرب اور مسلم دنیا
چرچ اور ریاست کی علاحدگی کے معنی امریکہ اور یورپ میں الگ الگ ہیں ۔ بعض دانشوروں کے بقول چرچ اور ریاست کی علاحدگی کا مطلب یورپ میں ریاست کو مذہب سے بچاتا ہے، جبکہ امریکہ میں اس کے معنی مذہب کو ریاست سے بچانے کے ہیں۔ مغرب میں بعض مسلم مفکرین اس نوعیت کے موضوعات پر بھی غور و خوض کر رہے ہیں کہ جدید اسلامی ریاست میں غیر مسلموں کا کردار کیا ہونا چاہیے، اسلام کو چھوڑ کر کوئی دوسرا مذہب اختیار کرنے والے مسلمانوں کا معاملہ عورتوں کا کردار، عورت کا نماز با جماعت کی امامت کرانا، اور مختلف نوعیت کی تفریحات مثلاً موسیقی کی اجازت ۔ مختصر یہ کہ مغرب میں اسلام پر سنجیدہ دانشورانہ مباحث کا صحت مند رجحان پایا جاتا ہے جس میں مسلم اہل فکر و نظر سر گرمی سے حصہ لے رہے ہیں۔ امید ہے کہ یہ کاوشیں مغرب میں اسلام کے ایک نہایت مستحکم اور زرخیز منطقہ کے ظہور کا
ذریعہ بنیں گی۔
اختتامیه
مغرب میں اسلام کے ابھرتے ہوئے ثقافتی خطے کا سب سے زیادہ خوش آئند پہلو یہ ہے کہ یہاں در پیش چیلنجوں کو سمجھنے اور اُن سے عہدہ برآ ہونے کے بارے میں بات چیت اور غور وفکر کا عمل جاری ہے۔ یہی وہ چیز ہے جو افراد، جماعتوں اور قوموں سب کے لیے اچھے امکانات کی حامل ہوا کرتی ہے۔ جولوگ چیلنجوں کا مقابلہ کرتے ہیں وہ دنیا کو بدل دیتے ہیں، اور جو چیلنجوں کا جواب دینے سے کتراتے ہیں، وہ ناکامی اور مایوسی کا شکار ہو جاتے ہیں۔
مغرب میں مسلمانوں کو در پیش انتہائی بنیادی اور ان کی توجہ کے سب سے زیادہ متقاضی معاملات میں پہلا اسلام بحیثیت عقیدہ اور اسلام بحیثیت ثقافت و تہذیب کا سوال ہے، اور دوسرا یہ کہ بحیثیت
۲۱۰


۔ مغرب میں اُبھرتا اسلام کا نیا ثقافتی منطقہ
اقلیت کس طرح رہا جائے۔ پہلا معاملہ نیا نہیں ہے، فی الحقیقت اسلام بحیثیت عقیدہ اورا سلام بحیثیت ثقافت و تہذیب میں امتیاز کرنا سنت نبوی کے تناظر میں بہت حساس اور اہم معاملہ رہا ہے۔مسلمان نبی صلی اللہ علیہ وسلم کے اسوہ حسنہ کی پیروی کے حوالے سے اس بارے میں گفتگو کرتے رہے ہیں کہ آپ کی سنت خصوصاً آپ کی عادات کا کون سا حصہ اس دور کے رواج اور روایات کی عکاسی کرتا ہے اور ان کے مقابلے میں کون کی سنتیں ایسی آفاقی حیثیت رکھتی ہیں جن کی پابندی ہر مسلمان کے لیے ضروری ہے۔ حقیقت یہ ہے کہ اقدار اور ثقافت باہم ملے جلے ہوتے ہیں۔ لیکن اقدار اور رسوم ورواج کے کسی ثقافت میں مدغم ہو جانے کے باوجود ، دونوں کو الگ الگ کیا جاسکتا ہے اور بعض اوقات ایسا کرنا ضروری ہو جاتا ہے۔ پوری تاریخ میں اسلامی ثقافت و تہذیب کی پیش قدمی ، اسلام کے جغرافیائی پھیلا ؤ اور ثقافتی رنگارنگی نے مسلمانوں کو مختلف ثقافتی نمونوں کے تحت اداروں کے ارتقاء کے سوال سے نمٹنے اور یہ فیصلہ کرنے پر مجبور کیا کہ کون سا طریقہ یا رواج رد کر دیا جانا چاہیے اور کسے اپنایا جاسکتا ہے، کس ادارے کو قبول کیا جاسکتا ہے، کس میں اصلاح کی ضرورت ہے اور کسے مسترد کر دینا مناسب ہے۔ اقدار کو درپیش حالات پر منطبق کرنے کا انتہائی وقیع اور تخلیقی کام کر کے ہی مسلمانوں نے اپنا علم فقہ مرتب کیا ہے۔ فقہ میں تنوع ان
علاقوں کے زمینی حقائق کی عکاسی کرتا ہے جن میں کوئی فقہ پروان چڑھی جیسے مدینہ، بغداد اور کوفہ۔ مغرب میں مسلمانوں کی تیسری نسل کا ارتقاء بھی تجزیے کا متقاضی ایک نہایت اہم موضوع ہے۔ ۲۰۰۷ء میں برطانیہ کے تھنک ٹینک پالیسی اپیچینج نے برطانیہ میں مسلمانوں کی پہلی ، دوسری اور تیسری نسل کی سوچ پر بنی ایک جائزہ مرتب کیا۔ اس سروے کی رو سے ۱۶ تا ۲۴ سال کے ۷۴ فی صد ( یعنی مسلمانوں کی تیسری نسل ) کے برطانوی مسلمانوں نے مسلمان خواتین کے حجاب یا نقاب پہننے کی حمایت کی جبکہ اس کے مقابلے میں ۵۵ سال یا اس سے زیادہ (یعنی مسلمانوں کی پہلی نسل) کے صرف ۲۸ فی صد مسلمانوں نے اس کے حق میں رائے دی ۔ اس سوال کے جواب میں کہ وہ برطانیہ میں شرعی قوانین کے تحت زندگی بسر کرنا چاہیں گے یا موجودہ برطانوی قانون کے تحت ، ۱۶ سے ۲۴ سال کے ۳۷ فی صد مسلمانوں نے کہا کہ
۲۱۱


۔ آج کا مغرب اور مسلم دنیا ۔
وہ شرعی قوانین کو تر جیح دیں گے جبکہ ۵۵ سال یا اس سے زیادہ کے مسلمانوں میں سے صرف 9 فی صد نے
اس خیال کا اظہار کیا۔
تین امور ہیں جن سے مغرب کے مسلمانوں کو خصوصی غور وفکر کر کے عہدہ برآ ہونا ہوگا۔ ان میں سے پہلے کا تعلق ریاست اور مذہب کے باہمی رشتے کی نوعیت سے ہے۔ امریکی دستور نے دو صدی پہلے اس معاملے کو دونوں کی علاحدگی کے حق میں طے کرنے کی کوشش کی تھی مگر آج یہ معاملہ از سرنو بڑے زورو شور کے ساتھ زیر بحث ہے۔ پاپائیت کے ماڈل کا تو سوال ہی نہیں مگر خالص سیکولر ماڈل بھی اس دور میں جاں بلب ہے۔ سیکولر ازم انیسویں صدی میں تو چل سکتا تھا جب زندگی ایک دوسرے سے الگ تھلگ اور خود کفیل خانوں میں بٹی ہوئی تھی لیکن آج کی دنیا میں یہ طرز زندگی تقریبا محال ہے۔ اس دور میں ریاست پالیسی سازی تعلیم اور سوسائٹی کے معاملات میں نہایت بھر پور کر دار ادا کرتی ہے۔ اس بناء پر غیر جانبداری قطعی ممکن نہیں ہے۔ فی الحقیقت یہ غیر ضروری ہے اور جو لوگ یہ راگ الاپ رہے ہیں وہ انسانی معاشرے اور سیاست کے ادارے سے انصاف نہیں کر رہے ہیں۔ تاہم سیکولر ازم اور پاپائیت کے قطبین میں بڑا فاصلہ ہے اور ان کے درمیان بہت سے اختلافات اور تعبیروں کا پایا جانا عین ممکن ہے۔ مسلمان اہلِ دانش، ماہرین اور سیاستدانوں کو بالآخر اس حساس ہم عصر موضوع کا سامنا کرنا اور اس پر کوئی موقف اپنانا ہوگا۔ دوسرا معاملہ قومی ریاست اور امت کے باہمی تعلق کا ہے۔ عالم گیریت کے اس دور میں قومی ریاست کے تصور اور اس کی موت پر بہت کچھ لکھا گیا ہے۔ لہذا جب کہیں اسلام، اسلامی کلچر، اسلامی تہذیب اور اسلامی برادری پر بات ہوتی ہے تو بیشتر لوگ قوم پرستی کے زوال پذیر نظریے کے تناظر میں گفتگو کرتے ہیں۔ اس حوالے سے ایک نہایت اہم رجحان عام لوگوں کا اٹھنا اور عوامی انقلابات کا بر پا ہوتا ہے۔ ماضی میں عوام الناس کے پاس معاملات پر اثر انداز ہونے کے وہ ذرائع اور طریقے نہیں ہوا کرتے تھے جن کی سہولت آج انہیں حاصل ہے۔ عالم گیریت کے موجودہ عہد کا ایک رخ اگر چہ طاقتور کے غلبے اور تسلط کا ہے مگر دوسری جانب عوام کے جذبات و احساسات کا پر زور دھارا بھی موجیں مار رہا ہے۔ یہ ایک نئی
۲۱۲


. مغرب میں ہجر تا اسلام کا نیا ثقافتی منطقہ
اور ابھرتی ہوئی عالمی طاقت ہے اور وہ لوگ جو انسانی حقوق، انصاف اور بے انصافی ،غربت اور اس کے خاتمے، دہرے معیارات، سامراجیت، سرمایہ داری اور اس کے ہاتھوں ہونے والے استحصال کے موضوعات سے دلچسپی رکھتے ہیں، وہ ایک مشترکہ ایجنڈے کے حامل ہیں۔ چنانچہ عراق پر امریکی جارحیت کے خلاف لندن میں برطانیہ کی مسلم ایسوسی ایشن کے زیر قیادت ہونے والے احتجاجی مظاہرے میں بائیں ، دائیں اور مرکز ، تمام مکاتب فکر کے سارے گروپ شریک ہوئے تھے۔اس تناظر میں امت کا تصور ایک بڑی نعمت اور عالم گیریت کے لیے ایک مثالی نمونہ ہے۔
تیسری اور آخری بات یہ کہ موجودہ بین الاقوامی منظر نامے میں بین المذاہب مکالمہ انتہائی ضروری ہے۔ واحد چیز جس سے ہمیں بچنا چاہیے، اپنے نقطۂ نظر کو دوسروں پر تھوپنے کی روش ہے۔ مسلمانوں اور عیسائیوں کے درمیان پہلا اہم مکالمہ ۱۹۵۲ء میں لبنان میں ہوا تھا اور اس کی کارروائی شائع بھی کی گئی تھی۔ ۱۹۵۴ء میں پرنسٹن کاIslamic Colloquium پھر ۱۹۵۸ء میں لاہور میں اسی سلسلے کا دوسرا پروگرام اس سمت میں بہت اہم تحریکیں تھیں۔ یہ نہ تو شکار کے لیے بچھایا جانے والا کوئی جال ہے، نہ اسے بدلی ہوئی چال سمجھا جانا چاہیے، یہ فی الحقیقت دانش وروں، جماعتوں ، سماجی خدمات حتیٰ کہ دنیا کے سیاسی اور معاشی ایجنڈے کی سطح پر بات چیت کا ایک نہایت اہم پلیٹ فارم ہے۔
( ترجمہ: ثروت جمال اصمعی )

